
Shri Kalabhairava Stotram

శ్రీకాలభైరవస్తోత్రమ్  
Document Information

Text title : kAlabhairavastotram

File name : kAlabhairavastotram.itx

Category : devii, devI

Location : doc_devii

Proofread by : NA

Latest update : January 27, 2019, July 5, 2021

Send corrections to : sanskrit@cheerful.com

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

July 5, 2021

sanskritdocuments.org



Shri Kalabhairava Stotram

శ్రీకాలభైరవస్తోత్రమ్  

శ్రీగణేశాయ  నమః ।
దేవాః ఉచుః ।
నమో భైరవదేవాయ  నిత్యయానన్దమూర్తయే  ।
విధిశాస్త్రాన్తమార్గాయ    వేదశాస్త్రార్థదర్శినే   ॥ ౧॥
దిగమ్బరాయ కాలాయ నమః ఖట్వాఙ్గధారిణే  ।
విభూతివిలసద్భాలనేత్రాయార్ధేన్దుమాలనే    ॥౨॥
కుమారప్రభవే  తుభ్యం బటుకాయమహాత్మనే ।
నమోఽచిన్త్యప్రభావాయ  త్రిశూలాయుధధారిణే  ॥ ౩॥
నమః ఖడ్గమహాధారహృత  త్రైలోక్యభీతయే  ।
పూరితవిశ్వవిశ్వాయ విశ్వపాలాయ తే నమః ॥ ౪॥
భూతావాసాయభూతాయభూతానాం పతయే నమ ।
అష్టమూర్తే  నమస్తుభ్యం కాలకాలాయ తే నమః ॥ ౫॥
కం కాలాయాతిఘోరాయ క్షేత్రపాలాయ  కామినే ।
కలాకాష్టాదిరూపాయ  కాలాయ క్షేత్రవాసినే  ॥౬॥
నమః క్షేత్రజితే  తుభ్యం విరాజే జ్ఞానశాలనే  ।
విద్యానాం గురవే తుభ్యం విధినాం పతయే నమః ॥ ౭॥
నమః ప్రపఞ్చదోర్దణ్డ   దైత్యదర్పవినాశనే  ।
నిజభక్త జనోద్దామ  హర్షప్రవరదాయినే   ॥౮॥
నమో జమ్భారిముఖ్యాయ నామైశ్వర్యాష్టదాయినే   ।
అనన్తదుఃఖసంసారపారావారాన్తదర్శినే ॥౯॥
నమో జమ్భాయమోహాయ ద్వేషాయోచ్యాటకారిణే ।
వశఙ్కరాయ రాజన్యమౌలన్యస్త నిజాన్ధ్రయే  ॥ ౧౦॥
నమో భక్తాపదాం హన్త్రే స్మృతిమాత్రార్థదర్శినే   ।

ఆనన్దమూర్తయే  తుభ్యం శ్మశాననిలయాయ తే ॥ ౧౧॥
వేతాలభూతకూష్మాణ్డ గ్రహసేవావిలాసినే  ।
దిగమ్బరాయ మహతే పిశాచాకృతిశాలనే ॥ ౧౨॥
నమోబ్రహ్మాదిభర్వన్ద్య   పదరేణువరాయుషే ।
బ్రహ్మాదిగ్రాసదక్షాయ   నిఃఫలాయ నమో నమః ॥ ౧౩॥
నమః కాశీనివాసాయ నమో దణ్డకవాసినే  ।
నమోఽనన్త ప్రబోధాయ  భైరవాయ  నమోనమః ॥ ౧౪॥
ఇతి శ్రీకాలభైరవస్తోత్రం    సమ్పూర్ణమ్  ।

